
				এই পাতাটির মুদ্রণ সংশোধন করার সময় সমস্যা ছিল। 

লেখকের কথা




 নিজের গল্প বাছাই করা বড়ই ঝন্ঝাটের ব্যাপার। ঠিক যেন নিজের সব ছেলেমেয়েদের মধ্যে বেছে নেবার চেষ্টা। যে জীবন সমাজ সাহিত্য ইত্যাদি আসল পরীক্ষায় কে কার চেয়ে ভালভাবে পাশ করেছে অর্থাৎ উৎরে গেছে।

 অনেক বছর ধরে অনেক গণ্ডা ছেলেমেয়েকে কষ্ট দেওয়া হয়ে থাকলে বাছাই করার ঝন্ঝাট বা মুস্কিলটা সত্যই বিষম হয়ে দাঁড়ায়।

 কোন নিয়মে বাছাই করব? খ্যাঁদা নাক থ্যাবফা গাল কালো রোগা নোংরা মেয়েটাই হয় তো বাপের সব চেয়ে আদুরে — জগৎ সংসারে উলঙ্গ সত্যের নির্ভিক নিরাবরণ নিছক খাঁটি মহান প্রতীক হিসাবে হয় তো আর কোন তুলনা খঁজে পাওয়াই সম্ভব নয় বাপের স্নেহান্ধ দৃষ্টি এবং বিচারে।

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ০৭:৩২টার সময়, ৮ জানুয়ারি ২০১৯ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

